
Հարգելի՛ ընթերցող, 

Արցախի Երիտասարդ Գիտնականների և Մասնագետների Միավորման (ԱԵԳՄՄ) 

նախագիծ հանդիսացող Արցախի Էլեկտրոնային Գրադարանի կայքում տեղադրվում են 

Արցախի վերաբերյալ գիտավերլուծական, ճանաչողական և գեղարվեստական նյութեր` հայերեն, 

ռուսերեն և անգլերեն լեզուներով: Նյութերը կարող եք ներբեռնել ԱՆՎՃԱՐ:  

Էլեկտրոնային գրադարանի նյութերն այլ կայքերում տեղադրելու համար պետք է ստանալ 

ԱԵԳՄՄ-ի թույլտվությունը և նշել անհրաժեշտ տվյալները: 

Շնորհակալություն ենք հայտնում բոլոր հեղինակներին և հրատարակիչներին` աշխատանքների էլեկտրոնային տարբերակները 

կայքում տեղադրելու թույլտվության համար: 

 

Уважаемый читатель! 

На сайте Электронной библиотеки Арцаха, являющейся проектом Объединения Молодых Учёных и Специалистов Арцаха 

(ОМУСA), размещаются научно-аналитические, познавательные и художественные материалы об Арцахе на армянском, русском и 

английском языках. Материалы можете скачать БЕСПЛАТНО.  

Для того, чтобы размещать любой материал Электронной библиотеки на другом сайте, вы должны сначала получить разрешение 

ОМУСА и указать необходимые данные.  

Мы благодарим всех авторов и издателей за разрешение размещать электронные версии своих работ на этом сайте. 

 

Dear reader,  

The Union of Young Scientists and Specialists of Artsakh (UYSSA) presents its project - Artsakh E-Library website, where you can find 

and download for FREE scientific and research, cognitive and literary materials on Artsakh in Armenian, Russian and English languages.  

If re-using any material from our site you have first to get the UYSSA approval and specify the required data.  

We thank all the authors and publishers for giving permission to place the electronic versions of their works on this website. 

 

Մեր տվյալները – Наши контакты - Our contacts 
 

Site:   http://artsakhlib.am/  

E-mail:  info@artsakhlib.am  

Facebook:  https://www.facebook.com/www.artsakhlib.am/  

ВКонтакте:  https://vk.com/artsakhelibrary  

Twitter:  https://twitter.com/ArtsakhELibrary  

http://artsakhlib.am/
mailto:info@artsakhlib.am
https://www.facebook.com/www.artsakhlib.am/
https://vk.com/artsakhelibrary
https://twitter.com/ArtsakhELibrary

Հրատարակության է երաշխավորվել Երևանի պետական Համալսարանի  
գիտական խորհրդի թիվ 2/8.8 առ 29.11.2018թ. որոշմամբ 

Рекомендовано к публикации решением учѐного совета №2/8.8  
от 29.11.2018г. Ереванского государственного университета 

Recommended for publication by the Yerevan State University  

Academic Council Decision №2/8.8 of November 29, 2018 
 

  

ԽՄԲԱԳՐԱԿԱՆ ԽՈՐՀՈՒՐԴ 
Նախագահ` ԵՊՀ ռեկտոր, ՀՀ ԳԱԱ թղթակից անդամ, պատմական գիտությունների դոկտոր, պրոֆեսոր  

Արամ ՍԻՄՈՆՅԱՆ 
 

Անդամներ`  
ԱՎԱԳՅԱՆ Արծրուն, բանասիրական գիտությունների դոկտոր, պրոֆեսոր 
ԱՎԱՆԵՍՅԱՆ Հրանտ, հոգեբանական գիտությունների դոկտոր, պրոֆեսոր 
ԲԱԲԱՅԱՆ Դավիթ, պատմական գիտությունների դոկտոր, դոցենտ 
ԲԱԼԱՅԱՆ Վահրամ, պատմական գիտությունների դոկտոր, պրոֆեսոր 
ԳԱԼՍՏՅԱՆ Խաչիկ, քաղաքական գիտությունների դոկտոր, դոցենտ 
ԳՅՈՒԼԱՄԻՐՅԱՆ Ջուլիետա, մանկավարժական գիտությունների դոկտոր, պրոֆեսոր 
ԳՐՈՒԶԴԵՎ Վլադիսլավ, իրավաբանական գիտությունների դոկտոր, պրոֆեսոր (Կոստրոմա, ՌԴ) 
ԴԱՆԻԵԼՅԱՆ Գևորգ, իրավաբանական գիտությունների դոկտոր, պրոֆեսոր 
ԵՂԻԱԶԱՐՅԱՆ Արման, պատմական գիտությունների դոկտոր, դոցենտ 
ԺԵՅՄՈ Մարեկ, քաղաքական գիտությունների դոկտոր, պրոֆեսոր (Օլշտին, Լեհաստան) 
ԼԱՊԱԵՎԱ Վալենտինա, իրավաբանական գիտությունների դոկտոր, պրոֆեսոր (Մոսկվա, ՌԴ) 
ԼՈՒԽՏԵՐՀԱՆԴՏ Օտտո, իրավաբանական գիտությունների դոկտոր, պրոֆեսոր (Համբուրգ, Գերմանիա) 
ՀՈՎՍԵՓՅԱՆ Մուշեղ, բանասիրական գիտությունների դոկտոր, պրոֆեսոր 
ՂԱԶԻՆՅԱՆ Գագիկ, ՀՀ ԳԱԱ ակադեմիկոս, իրավաբանական գիտությունների դոկտոր, պրոֆեսոր,  
ՄԱՐԿՈՍՅԱՆ Աշոտ, տնտեսագիտության դոկտոր, պրոֆեսոր 
ՄԻՆԱՍՅԱՆ Էդիկ, պատմական գիտությունների դոկտոր, պրոֆեսոր 
ՆԵՐՍԻՍՅԱՆ Կարեն, տնտեսագիտության թեկնածու, դոցենտ  
ՍԱՐԳՍՅԱՆ Հայկ, տնտեսագիտության դոկտոր, պրոֆեսոր 
ՎԱՍԿՈՎ Մաքսիմ, սոցիոլոգիական գիտությունների դոկտոր, պրոֆեսոր (Դոնի Ռոստով, ՌԴ) 
ՔԵՌՅԱՆ Գարիկ, քաղաքական գիտությունների դոկտոր, պրոֆեսոր 
ՔՈՉԱՐՅԱՆ Տիգրան, քաղաքական գիտությունների դոկտոր, պրոֆեսոր 

Գլխավոր խմբագիր` իրավաբանական գիտությունների թեկնածու, դոցենտ Ավետիք ՀԱՐՈՒԹՅՈՒՆՅԱՆ 

 
Գիտական Արցախ, №1, 2018, Երևան, «ԱԵԳՄՄ» հրատ., 2018, 448 էջ: 
Scientific Artsakh, №1, 2018, Yerevan, «UYSSA» publ., 2018, 448 pages. 

Научный Арцах, №1, 2018, Ереван, Изд. «ОМУСА», 2018, 448 страниц. 

 
«Գիտական Արցախ» պարբերականի 1-ին համարում տեղ են գտել հայկական արդի հիմնախնդիրներից մեկի` 

պետականության վերաբերյալ Հայաստանը, Արցախը, Ամերիկայի Միացյալ Նահանգները, Գերմանիան, Լեհաստանը և 
Բելառուսը ներկայացնող հեղինակների գիտական աշխատանքները: 

Գիտական պարբերականում զետեղված են նաև Արցախի երիտասարդ գիտնականների և մասնագետների 
միավորման ու Երևանի պետական համալսարանի կողմից 2018թ. սեպտեմբերի 13-16-ը Ստեփանակերտում համատեղ 
կազմակերպված «Հայոց պետականության անցյալը, ներկան ու ապագան» 3-րդ միջազգային երիտասարդական 
գիտաժողովի լավագույն գիտական հոդվածները: 

 

The first issue of «Scientific Artsakh» journal comprises the scientific works of authors from Armenia, Artsakh, the United 

States of America, Germany, Poland and Belarus on one of the most urgent problems for Armenians – the statehood. The publication 

also contains the best scientific articles of the 3rd international youth scientific conference «The past, present and future of the Armenian 

statehood», jointly organized by the Union of Young Scientists and Specialists of Artsakh and Yerevan State University on September 

13-16, 2018 in Stepanakert. 
 

В первом номере журнала «Научный Арцах» нашли место научные работы авторов из Армении, Арцаха, 

Соединенных Штатов Америки, Германии, Польши и Беларуси по одной из актуальных для  армян проблем –  

государственности. 

В издании размещены также лучшие научные статьи 3-ей международной молодежной научной конференции 

«Прошлое, настоящее и будущее Армянской государственности», совместно организованной Объединением молодых учѐных 

и специалистов Арцаха и Ереванским государственным университетом 13-16 сентября 2018 года в Степанакерте.    

 
 

ISSN 2579-2652                                             © Արցախի Երիտասարդ Գիտնականների և  

Մասնագետների Միավորում (ԱԵԳՄՄ), 2018  

Տպագրվում է ՀՀ սպորտի և երիտասարդության հարցերի նախարարության աջակցությամբ 
Is published with the support of the Ministry of Sport and Youth Affairs of the Republic of Armenia 

Публикуется при поддержке Министерства спорта и по делам молодежи Республики Армения 

ՎԱԶԳԵՆ Ա ՎԵՀԱՓԱՌԻ ԳՈՐԾՈՒՆԵՈՒԹՅՈՒՆԸ (1988-1991ԹԹ.) 

 
ԼԻԼԻԹ ՊՈՂՈՍՅԱՆ 

 

Երանաշնորհ Վազգեն Ա հայրապետը հայոց պատմության այն նվիրական 
դեմքերից է, ով սրբի համբավ ձեռք բերեց տակավին երկրային կյանքում, դարձավ 
կենդանի լեգենդ և խորհրդանիշ, Աստծու անձանձիր պատգամախոս ու մշտավառ 
փարոս: Հայ ժողովրդի մեծագույն հովվապետների` Գրիգոր Լուսավորչի և Ներսես 
Մեծի, Սահակ Պարթևի, Հովհան Օձնեցու, Ներսես Աշտարակեցու ու Խրիմյան 
Հայրիկի և այլոց գահը ժառանգած արժանավոր հայորդին` 130-րդը հոգելույսներից, 
շուրջ 40-ամյա գահակալության ընթացքում (1955-1994) խիզախորեն ընդունեց 

«անհավատ ու աստվածամերժ ժամանակների» նետած նենգ մարտահրավերները, 

իր ժողովրդին գորովագութ հոր պես վերստին առաջնորդեց դեպի ճշմարիտ հավատ, 
դեպի լույս եզերքներ ու միասնություն և խորապես նպաստեց հայության առջև 
ծառացած բախտորոշ ծրագրերի իրականացմանը: Ամենայն հայոց կաթողիկոս 
Վազգեն Ա-ի շուրջ 40-ամյա գահակալության ժամանակաշրջանն աննախադեպ 
հարուստ եղավ ներազգային և միջազգային հարաշարժ իրադարձություններով, 
որոնք իրենց անմիջական անդրադարձն ունեցան Մայր աթոռի ու նրա գահակալի 
գործունեության վրա:  

Վազգեն Ա Ամենայն հայոց կաթողիկոսն իր անգնահատելի ներդրումն է 
ունեցել թե՛ Արցախյան շարժման, թե՛ ազատամարտի և թե՛ Հայաստանի 
անկախության վերականգնման գործում: Դեռևս 1988 թ. փետրվարի 25-ին նա 
Արցախը Սովետական Հայաստանին վերամիավորելու հարցով դիմել էր ԽՍՀՄ 
նախագահ Միխայիլ Գորբոչովին

1
: Նամակում խնդիր էր դրված Արցախը Ադրբեջանի 

կազմից դուրս գալու վերաբերյալ: Բացի վերոնշյալ նամակից նա նույն խնդրով դիմել 
էր նաև Մոսկվայի և Համայն Ռուսիո պատրիարք Պիմենին` ակնկալելով խնդրի 
լուծում

2
:  Իր ժողովրդի արդարացի պահանջները խորհրդային ղեկավարներին 

հասցնելու նպատակով Մոսկվայում նույն թվականի սեպտեմբերին նա դիմեց 
հացադուլի` ակադեմիկոս Վիկտոր Համբարձումյանի, հրապարակագիր Զորի 
Բալայանի և այլոց հետ: 

1988 թ. նոյեմբերի 26-ին Ամենայն հայոց հայրապետը նորից է դիմում ԽՍՀՄ 
նախագահ Միխայիլ Գորբոչովին Կիրովաբադի` շուրջ քառասուն հազար հայերին 
ադրբեջանական իշխանությունների սպառնալիքից փրկելու հարցով

3
: Այս անգամ ևս 

նա օգնություն էր ակնկալում Մոսկվայի և Համայն Ռուսիո պատրիարք Պիմենից, 
որպեսզի չկրկնվեր Սումգաիթում ամիսներ առաջ իրականացված հայերի եղեռնը

 4
: 

1989 թ., երբ Լեռնային Ղարաբաղի շուրջ ծավալված հակամարտությունը 
հասել էր գագաթնակետին, իսկ Մ. Գորբոչովի վարչակարգն օժանդակում էր 
թշնամիներին, Վազգեն կաթողիկոսը հայրապետական կոնդակով վավերացրեց և 
վերահաստատեց Արցախի թեմը, որը ադրբեջանական իշխանությունների 
ճնշումներով լուծարվել էր 1933 թվականին: Կաթողիկոսը թեմի առաջնորդ 
նշանակեց Պարգև եպս. Մարտիրոսյանին, որի եռանդուն գործունեությամբ թեմը 
վերազարթնեց

5
: Պետք է արժևորել այդ իրադարձության իրական նշանակությունն 

                                                           
1
 Տե՛ս Վազգեն Ա Կաթողիկոս Ամենայն Հայոց, Մայր Աթոռ սբ. Էջմիածնի տպարան, Էջմիածին, 2008, էջ 

7: 
2
 Տե՛ս նույն տեղում, Գործ N 444, փետրվարի 26, 1988:: 

3
 Տե՛ս նույն տեղուն, Գործ N 444, նոյեմբերի 26 1988 (ԽՍՀՄ նախագահ Միխայիլ Գորբոչովին): 

4
   Տե՛ս նույն տեղում, Գործ N 444, նոյեմբերի 26 1988 թ. (Մոսկվայի և Համայն Ռուսիո պատրիարք 

Պիմենին): 
5
 Առաջնորդանիստը Շուշիի Ղազանչեցոց Ս. Ամենափրկիչ եկեղեցին է: Թեմն ընդգրկում է ԼՂՀ տարածքը 

և ազատագրվածհարակից հայկական պատմական շրջանները: 

արցախյան գոյամարտում: Վազգեն Ա-ն իր բողոքի ձայնը բարձրացրեց նաև, երբ 
Ադրբեջանի հայատյաց իշխանությունները փորձեցին վերստին փակել Արցախում 
վերաբացված Գանձասարի և Ամարասի պատմական վանքերը: 

Արցախին սատարելու նպատակով հայոց եկեղեցին Վազգեն Ա կաթողիկոսի 
նախաձեռնությամբ եռանդուն գործունեություն է ծավալում արտերկրում, դիմում է 
միջազգային հեղինակավոր կրոնական կազմակերպություններին` Եկեղեցիների 
համաշխարհային խորհրդին, Եվրոպայի եկեղեցիների կոնֆերանսին, տարբեր 
պետությունների ղեկավարներին` խնդրելով տնտեսական աջակցություն 
ցույցաբերել շրջափակման մեջ գտնվող Լեռնային Ղարաբաղին ու Հայաստանին

1
: 

Չնայած բարդ ու լարված իրավիճակին` հանրապետության նորընտիր 
իշխանությունների հետ միասին հայոց եկեղեցին, ի դեմս Ամենայն հայոց 
Վեհափառի, իր մասնակցությունը բերեց պետական-հասարակական կարգը 
բարեփոխելու քաղաքականությանը: 

Վազգեն Ա-ն մի առանձին ջերմությամբ օրհնեց Հայաստանի անկախության 
վերականգնումը 1991թ. սեպտեմբերի 21-ին, ինչպես նաև Արցախյան 
ազատամարտի հայ զորականներին: 

Իր գահակալության վերջին տարիներին ազգի հոգևոր կարիքները 
բավարարելու համար՝ Վազգեն Ա-ն անցավ հոգևորականների պատրաստման 
անհետաձգելի գործին: Կարծես, երկրորդ ծնունդ ապրեց Հոգևոր ճեմարանը, 
Վազգեն Ա-ի օրհնությամբ և Արարատյան Հայրապետական թեմի առաջնորդական 
փոխանորդ Գարեգին արք. Ներսիսյանի (հետագայում` Գարեգին Բ Ամենայն հայոց 
կաթողիկոս) նախաձեռնությամբ Սևանի թերակղզում 1990 թ. բացվեց հոգևոր 
դպրանոց, որը Վազգեն Ա-ի վախճանից հետո` 1994 թ., ի պատիվ նրա` 

անվանվեց ՙՎազգենյան Հոգևոր Դպրանոց՚
2
: Վազգենյան դպրանոցը մինչ օրս իր 

հիմնադրի օրհնությամբ իրականացնում է նորանոր արժանավոր հոգևորականների 
պատրաստության իր ծրագիրը: Հանրապետությունում հայ եկեղեցու ծառայությունն 
ավելի լավ կազմակերպելու համար  նրա տնօրինությամբ Արարատյան 
հայրապետական և Շիրակի թեմերի կողքին հանրապետության տարածքում 
ստեղծվեցին Սյունիքի և Գուգարքի թեմերը:  

Իր 40-ամյա գահակալության տարիներին Վազգեն Ա-ն կատարել է 
մյուռոնօրհնեքի վեց արարողություն

3
, որոնք ազգային-եկեղեցական 

տոնախմբությունների, մայր հայրենիքի շուրջ աշխարհասփյուռ հայության 
համախմբման կարևոր իրադարձությունների էին վերածվել: Վազգեն Ա 
կաթողիկոսն իր կյանքի մայրամուտին կատարեց վերջին` վեցերորդ մյուռոնօրհնեքը, 
Հայաստանի անկախության հռչակումից հաշված օրեր անց` 1991 թվականի 

սեպտեմբերի 29-ին, և դա անվանվեց ՙԱնկախության մյուռոն՚` հաստատ 

հավատալով, որ մյուռոնի նման հայոց անկախ պետականությունը նույնպես կլինի 

հարատև: «Անկախության մյուռոնով» նա օծել է Մայր տաճարի ավագ խորանի 

                                                           
1
 Տե՛ս Մայր Աթոռ սուրբ Էջմիածնի արխիվ, Գործ N 346, 13 դեկտեմբերի 1988, Գործ N 346, 9 դեկտեմբեր 

1988: 
2
 Վազգենյան դպրանոցը գիշերօթիկ հնգամյա ուսումնական հոգևոր հաստատություն է, որի 

շրջանավարտները, ևս մեկ տարի ուսանելով Մայր Աթոռ ս. Էջմիածնի հոգևոր ճեմարանում, անցնում են 
եկեղեցական լիարժեք սպասավորության: Դպրանոց կարող են ընդունվել միջնակարգ կրթությամբ 
երիտասարդները` հանձնելով ընդունելության քննությունները: Ստուգվում են նաև դիմորդների 
երաժշտական ընդունակությունները: 
3
 1926 թ. Մյուռոնօրհնություն էր կատարել Գևորգ Ե Սուրենյանց կաթողիկոսը: Քսանութ տարի անց` 

1954 թ. ապրիլի 21-ին, իր կոնդակով Գևորգ Զ Չորեքչյան կաթողիկոսը պատրաստվում էր վերստին 
կատարելու մյուռոնօրհնեք, սակայն վերահաս մահվան պատճառով չհասցրեց: Քսանինը տարվա 
ընդմիջումից հետո այն վիճակված էր իրագործելու Վազգեն Ա-ին` 1955-ի հոկտեմբերի 8-ին: 

«Տիրամայրը մանկան հետ» պատկերը` այն անվանելով Անկախության Տիրամայր
1
: 

Սրբազան արարողության ժամանակ Վեհափառ Հայրապետը պատգամել է. 

«Հայրե՛ր, հոգևոր զավակնե՛ր Մեր. այս սրբազան մյուռոնով միացե՛ք, եղբայրացե՛ք, 

եղեք մե՛կ կամք, եղեք մե՛կ ուրախություն, եղեք մե՛կ ցավ: Եղեք մե՛կ ազգ, մե՛կ 
ընտանիք, մե՛կ ժառանգած երդում և հավատացե՛ք մեր այս մի բուռ հայրենի հողին 
ու նրա գալիքին` սուրբգրային Արարատի հայացքի տակ, սուրբ Էջմիածնի 
օրհնության ներքո»

2
: 

Իր ազգային-եկեղեցական և հասարակական նվիրյալ գործունեության 
համար Վազգեն Ա-ն ընտրվել է ՀՀ գիտությունների ազգային ակադեմիայի 
պատվավոր անդամ (1991թ. ապրիլի 30): Այդ փաստը հավաստող վկայագիրը 
կաթողիկոսին հանձնվել է նույն թվականի հուլիսի 21-ին

3
:  

Հայաստանի անկախության հանրաքվեի վավերագիրը կնքվել է նրա կողմից, 
որով իրենց առաքելությունն ստանձնեցին ՀՀ առաջին նախագահը և 
խորհրդարանը: Այսպես, հայրենիքին ու ազգին իր անգին և ամբողջական նվիրումի 
համար Վազգեն Ա Ամենայն հայոց կաթողիկոսը պատմության մեջ եղավ առաջին 

անհատը, որն արժանացավ «Հայաստանի ազգային հերոս» բարձրագույն կոչման և 

«Հայրենիք» պետական բարձրագույն շքանշանին (1994թ. հուլիսի 29), որոնք 1994 

թ. ՀՀ առաջին նախագահ Լևոն Տեր-Պետրոսյանն անձամբ հանձնեց ծերունազարդ 
հայրապետին` նրա աջը համբուրելով

4
: 

Վազգեն Ա Ամենայն հայոց կաթողիկոսը վախճանվեց 1994 թ. օգոստոսի 18-
ին` Էջմիածնում:  

Վազգեն Ա Պալճյան Ամենայն հայոց կաթողիկոսի գահակալությամբ մի նոր, 
մնայուն էջ բացվեց մեր եկեղեցու դարավոր պատմության մեջ: Վեհափառն իր 
հայրենաշեն գործունեությամբ և հայրենասիրական զգացումներով դարձավ 
համազգային հեղինակություն` վայելելով բոլորի անխառն սերն ու համակրանքը: 

 
Լիլիթ Պողոսյան 

ՎԱԶԳԵՆ Ա ՎԵՀԱՓԱՌԸ ԵՎ ՀԱՅԱՍՏԱՆԻ ԱՆԿԱԽԱՑՈՒՄԸ 
 

Բանալի բառեր` կաթողիկոս, պետականություն, անկախություն, խաղաղություն 
 

 Հոդվածը նվիրված է Վազգեն Ա Պալճյան Ամենայն հայոց կաթողիկոսի 
գործունեությանը և Հայաստանի անկախացմանը: Հայ ժողովրդի մեծագույն 
հովվապետների` Գրիգոր Լուսավորչի, Ներսես Մեծի, Սահակ Պարթևի, Հովհան 
Օձնեցու, Ներսես Աշտարակեցու, Խրիմյան Հայրիկի և այլոց գահը ժառանգած 
արժանավոր 130-րդ հայորդին` խիզախորեն ընդունեց «անհավատ ու 
աստվածամերժ ժամանակների» նետած նենգ մարտահրավերները, իր ժողովրդին 

                                                           
1
 Վազգեն Ա Կաթողիկոս Ամենայն Հայոց, էջ 8-9: 

2
 Վազգեն Ա, Երկերի ժողովածու, Քարոզներ և խոսքեր, հատոր Բ, Մայր Աթոռ Սուրբ Էջմիածին, 2017, էջ 

323: 
3
 ̔Էջմիածին՚, 1994, սեպտեմբեր-հոկտեմբեր, էջ 111: 

4
 28 հուլիսի 1994 թ. ՀՀ Կառավարության որոշումը Ամենայն հայոց կաթողիկոս Վազգեն Առաջինին  

«Հայաստանի ազգային հերոս» Հայաստանի Հանրապետության բարձրագույն կոչում շնորհելու 

միջնորդություն հարուցելու մասին Հայաստանի Հանրապետության կառավարությունը որոշում է: Հաշվի 
առնելով ազգային և հոգևոր արժեքների պահպանության ու զարգացման գործում Ամենայն հայոց 
կաթողիկոս Ն. Ս. Օ. Տ. Տ. Վազգեն Առաջինի դրսևորած անձնուրաց նվիրումը և մատուցած բացառիկ 
ծառայությունները, միջնորդել Հայաստանի Հանրապետության նախագահին Ամենայն հայոց կաթողիկոս 

Ն. Ս. Օ. Տ. Տ. Վազգեն Առաջինին «Հայաստանի Ազգային հերոս» Հայաստանի Հանրապետության 

բարձրագույն կոչում շնորհելու համար: ՀՀ վարչապետ Հ. Բագրատյան, ՀՀ կառավարության գործերի 
կառավարիչ Ա. Խաչատրյան: ՀԱԱ, Ֆ. 113, ց. 171, գ. 334, թ. 1: Մեքենագիր: 

վերստին առաջնորդեց դեպի ճշմարիտ լույս` խորապես նպաստելով հայության առջև 
ծառացած բախտորոշ խնդիրների լուծմանը: Քանի որ Ամենայն հայոց կաթողիկոս 
Վազգեն Ա գահակալության ժամանակաշրջանն աննախադեպ հարուստ եղավ 
ներազգային և միջազգային հարաշարժ իրադարձություններով, որոնք իրենց 
անմիջական անդրադարձն ունեցան Մայր աթոռի ու նրա գահակալի 
գործունեության վրա, ապա զանց չեն առնվել նաև համապատասխան 
անցուդարձերի վերլուծություններն ու գնահատումները: 

Lilit Poghosyan   

HIS HOLINESS VAZGEN I AND ARMENIAN'S INDEPENDENCE 

 

 Key words: Catholicos, statehood, independence, peace 

 The topic of the article is dedicated to the life and activity of Vazgen I Palchyan, the 

130th Catholicos of All Armenians and the independence of Armenia. The deserved Armenian 

Vazgen Palchyan inherited the throne of the Pontiffs such as St. Gregory the Illuminator and 

Nerses the Great, Sahak Partev, Hovhan Odzetsi, Nerses Ashtaraketsi, Mkrtich Khrimyan 

(Khrimyan Hayrik) and others. He bravely accepted the insidious challenges of "unbelieving 

and irreligious times" existing during that period. He led his nation to the true belief like a 

merciful father and also contributed to the realization of the fatal program arisen. As the 

period of the enthronement of Catholicos of All Armenians Vazgen I was rich in national and 

international events effecting the activity of the Cathedral and also the Catholicos, the events 

mentioned were also analysed. 

 

Лилит Погосян 

ЕГО СВЯТЕЙШЕСТВО ВАЗГЕН I И НЕЗАВИСИМОСТЬ АРМЕНИИ 

 

 Ключевые слова: Католикос, государственность, независимость, мир 

 Статья посвящяется деятельности Католикоса Всех Армян Вазгена I Палчяна и 

независимости Армении. Блаженной памяти достойнейший армянин, 130-ый из тех, кто 

унаследовал престол величайших пастырей армянского народа: Григора Лусаворича 

(Просветителя) и Нерсеса Великого, Саака Партева, Ована Одзнеци, Нерсеса 

Аштаракеци, Хримяна Айрика и других, отважно принял коварный вызов, брошенный 

временем безверия и безбожия, и, подобно сердобольному отцу, вновь повел свой народ 

к истинной вере, к обители света и единению, в значительной мере способствуя 

осуществлению судьбоносных программ армянского народа. Поскольку период 

пребывания на престоле Верховного Патриарха и Католикоса Всех Армян Вазгена I-го 

был отмечен беспрецедентным количеством внутринациональных и международных 

событий, оставивших непосредственное воздействие на деятельность Первопрестола и 

главы церкви, были проанализированы также указанные  события.  

